2025–2029 жылдарға арналған білім беру жүйесіне 
ЖИ енгізудің тұжырымдамалық тәсілдері

Білім беру жүйесінде ЖИ дамытудың 2024–2029 жылдарға арналған тұжырымдамасын бекіту туралы Қазақстан Республикасы Үкіметінің 2024 жылғы 24 шілдеде № 592 қаулысы қабылданды.
Негізгі мақсат:
ЖИ технологияларын білім беру жүйесіне кешенді түрде енгізу арқылы оқытудың сапасын арттыру, білім беруде жеке траекторияларды қамтамасыз ету және педагогтардың жұмысын автоматтандыру.
Негізгі міндеттер:
· ЖИ шешімдерін мектепке дейінгі, орта, техникалық және кәсіптік, сондай-ақ жоғары білім беру деңгейлеріне бейімдеу.
· Цифрлық инфрақұрылымды дамыту және бірыңғай білім беру платформаларын қолдау.
· Мұғалімдер мен оқушыларды ЖИ-ді тиімді және этикалық қолдануға үйрету.
Негізгі бағыттар:
1.1. Оқу процесіне ЖИ технологияларын кезең-кезеңімен енгізу:
· Адаптивті оқыту платформалары.
· Дербес білім траекторияларын ұсынатын жүйелер.
· Тіл үйретуге, тестілеуге арналған ЖИ көмекшілері.
1.2. Педагогтер мен оқушыларды ЖИ-мен жұмыс істеуге үйрету:
· Мұғалімдерге арналған қайта даярлау курстары.
· Оқушыларға арналған элективті курстар мен жобалық үйірмелер.
· ЖИ сауаттылығы және ақпаратты сын тұрғысынан бағалау дағдыларын қалыптастыру.
1.3. Басқару мен әкімшілікте ЖИ қолдану:
· Электронды журналдар мен оқушы үлгерімін болжау жүйелері.
· Мектепішілік басқару шешімдерін қолдауға арналған аналитикалық құралдар.
1.4. Қауіпсіздік және этика:
· ЖИ этикалық стандарттарын қабылдау.
· Оқушылардың жеке деректерін қорғау.
· Жалған немесе зиянды ақпараттардан сақтандыру.
1.5. Күтілетін нәтижелер (2029 жылға дейін):
· Мектептердің 80%-ы ЖИ құралдарын қолданады.
· Мұғалімдердің 90%-ы ЖИ бойынша біліктілігін арттырады.
· Оқушылардың 70%-ы адаптивті оқыту платформаларына қол жеткізеді.
Бұл тұжырымдамалық тәсілдер Қазақстандағы білім беру жүйесінің сапасын түбегейлі жақсартуға, заманауи талаптарға жауап беретін, бәсекеге қабілетті ұрпақ тәрбиелеуге бағытталған. ЖИ – көмекші, бірақ негізгі адам құндылықтары мен педагогикалық миссия өзгеріссіз қалады.
 









ЖИ этикалық қолдану жөніндегі нұсқаулықтары және Қазақстан Республикасы білім беру ұйымдарында ЖИ пайдаланудың этикалық стандарттары.

Қазақстан Республикасының орта білім беру жүйесінде жасанды интеллектті (ЖИ) этикалық қолдану жөніндегі Нұсқаулық оқу процесінде ЖИ-ды ашық, қауіпсіз және кемсітусіз пайдалануды қамтамасыз ететін қағидаттар, тәртіптер мен тәсілдерді айқындайды.
Құжат мына тұлғаларға арналған:
- педагогтерге - ЖИ құралдарын пайдалана отырып сабақтарды, тапсырмаларды, бағалау рәсімдерін әзірлеу және өткізу кезінде;
- мектеп әкімшілігіне - жергілікті актілерді (академиялық адалдық кодекстері, деректерді өңдеу саясаты, ЖИ бойынша нұсқаулықтар) бекіту кезінде;
- педагогикалық этика жөніндегі кеңестерге - ЖИ-мен байланысты оқиғаларды қарау кезінде;
- ата-аналар мен білім алушыларға - ЖИ-ды адал әрі саналы қолдану мәдениетін қалыптастыруға арналған бағдар ретінде;
- EdTech қызметтерінің жеткізушілерне - олардың шешімдерінің ашықтық, деректерді қорғау және адамға бағдарлану талаптарына сәйкестігі бөлігінде.

I. ЖИ этикалық қолданудың негізгі қағидаттары
	1. Адамға бағытталғандық. ЖИ — тек көмекші құрал. Білім берудегі түпкі шешім адам тарапынан қабылдануы тиіс.
2. Академиялық адалдық. ЖИ көмегімен орындалған жұмыстарда бұл туралы нақты көрсетілуі тиіс. Көшіру немесе жалған мазмұн жасауға жол берілмейді.
3. Жеке деректерді қорғау. Оқушылар мен мұғалімдердің жеке мәліметтері ЖИ арқылы заңсыз өңделмеуі тиіс.
4. Әділдік пен теңдік. ЖИ барлық оқушыға тең мүмкіндік беруі керек. Дискриминацияға жол берілмеуі тиіс.  
5. Қауіпсіздік пен транспаренттілік. ЖИ-дің қалай жұмыс істейтіні, қандай деректерді қолданатыны ашық болуы керек.
6. Мәдени және тілдік сәйкестік. ЖИ қазақ тілі мен мәдениетіне бейімделуі керек. Тілдік дискриминация болмауы тиіс.



II. ЖИ этикалық қолдануға арналған практикалық нұсқаулықтар
Оқушылар үшін:
· Үй тапсырмасы, реферат, жоба, презентация жасау кезінде ЖИ қолданылса — оны ашық көрсету.
· Емтихан мен тест кезінде ЖИ қолдануға тыйым салынады (егер арнайы рұқсат болмаса).
· ЖИ берген ақпаратты сын тұрғысынан бағалау (мәселен, жалған немесе дәлсіз болуы мүмкін).
Мұғалімдер үшін:
· ЖИ-ді оқу процесін бейімдеу, қосымша материалдар дайындау, оқушының үлгерімін бақылау үшін қолдану.
· Оқушыларға ЖИ-ді жауапты, этикалық түрде пайдалануды үйрету.
· Сабақ жоспарында немесе бағалау жұмысында ЖИ қолдануға рұқсат етілсе — бұл туралы нақты нұсқау беру.
Мектеп әкімшілігі үшін:
· ЖИ қолдану этикасын реттейтін ішкі ереже қабылдау.
· ЖИ қолданылатын платформаларды алдын ала сараптап, қауіпсіздігін тексеру.
· Мұғалімдер мен оқушыларға ЖИ этикасы бойынша оқыту мен түсіндіру жұмыстарын ұйымдастыру.

III. ҚР білім беру ұйымдарындағы ЖИ этикалық стандарттарына негіз болатын құжаттар:

	Құжат
	Қысқаша мазмұны

	ҚР "Білім туралы" Заңы
	Оқу процесінің сапасын арттыру және білім алушылардың құқықтарын сақтау.

	ҚР "Дербес деректер және оларды қорғау туралы" Заңы
	Жеке мәліметтердің заңсыз өңделуінен қорғау.

	ЮНЕСКО ЖИ этикасы жөніндегі ұсынымдар (2021)
	ЖИ-дің әділ, инклюзивті және қауіпсіз қолданылуы. Қазақстан бұл құжатқа қосылған.

	ҚР Цифрлық даму министрлігінің стратегиялары
	ЖИ технологияларын ұлттық ауқымда реттеу мен дамыту.



IV. Мүмкін болатын қауіптер мен алдын алу шаралары

	Қауіп
	Мысалы
	Алдын алу

	Көшіру, плагиат
	Рефератты түгелдей ЖИ жазып беруі
	ЖИ қолданылса — нақты көрсету, плагиатқа қарсы тексеру.

	Жалған ақпарат
	ЖИ дұрыс емес мәлімет ұсынуы
	Ақпаратты тексеру, бірнеше дереккөзді салыстыру.

	Жеке мәліметтерді жинау
	Тіркеу кезінде жеке ақпарат сұрауы
	Сенімді, білімге арналған ЖИ платформаларын ғана қолдану.

	Жағымсыз контент
	ЖИ балаға орынсыз жауап беруі
	Мектеп деңгейіне сай сүзгілері бар құралдарды қолдану.

















